
Shrikshetrasudhanidhi Jagannathatattvam- Darshanika
Samalochanatmaka Shodhaprarupyam

શ્રીક્ષેત્રસુધાનિધિ જગન્નાથતત્ત્વમ્-
દાર્શનિકસમાલોચનાત્મકશોધપ્રારૂપ્યમ્

૧. પ્રસ્તાવના
ભારતીયસંસ્કૃતિઃ નામ કેવલં પ્રાચીનસભ્યતાયાઃ પરિચાયકઃ ન, અપિતુ સા વિશ્વમાનવજીવનસ્ય
આધ્યાત્મિકચેતનાયાઃ મૂલાધારઃ વર્તતે । અસ્યાઃ સંસ્કૃતેઃ મૂલં વેદાઃ, ઉપનિષદઃ, પુરાણાનિ, ઇતિહાસાઃ,આગમાઃ,
તન્ત્રગ્રન્થાશ્ચસન્તિ ।એતેષુ સમસ્તેષુ ગ્રન્થેષુ પ્રતિપાદિતં પરમં તત્ત્વં બ્રહ્મતત્ત્વમેવ, યદેવ વિવિધનામરૂપોપાધિભિઃ
લોકાનુગ્રહાર્થં અવતીર્ય માનવસમાજસ્ય ધર્મસંસ્થાપનાય કાર્યં કરોતિ । તદેવ પરબ્રહ્મ શ્રીજગન્નાથસ્વરૂપેણ
નીલાચલે વિરાજમાનં સર્વધર્મસમન્વયસ્ય, સર્વદર્શનસમન્વયસ્ય, સર્વલોકકલ્યાણસ્ય ચ અદ્વિતીયં પ્રતીકમિતિ
ભારતીયદાર્શનિકપરમ્પરાયાં પ્રસિદ્ધમ્ ।
શ્રીજગન્નાથઃ ન કેવલં વૈષ્ણવસમ્પ્રદાયસ્ય આરાધ્યદેવતા, અપિ તુ શૈવ-શાક્ત-વૈષ્ણવ-સૌર-ગાણપત્ય-તાન્ત્રિક-
બૌદ્ધ-જૈનાદીનામપિ સમન્વિતચિન્તનસ્ય કેન્દ્રભૂતઃ । અયં સમન્વયભાવઃ ભારતીયસંસ્કૃતેઃ વૈશિષ્ટ્યમ્ । અતઃ
શ્રીજગન્નાથતત્ત્વં કેવલં ધાર્મિકભાવનાયાઃ   વિષયઃ ન, કિન્તુ દર્શનશાસ્ત્રસ્ય, ધર્મમીમાંસાયાઃ, તત્ત્વમીમાંસાયાઃ,
સાંસ્કૃતિકાધ્યયનસ્ય ચ અત્યન્તં મહત્ત્વપૂર્ણઃ અનુસન્ધાનવિષયઃ ।
શ્રીક્ષેત્રસુધાનિધિઃ નામ સંસ્કૃતમહાકાવ્યં શ્રીજગન્નાથસંસ્કૃતેઃ, શ્રીક્ષેત્રમહિમ્નઃ, શ્રીમન્દિરપરમ્પરાયાઃ,
ઐતિહાસિકપ્રસઙ્ગાનાં , દાર્શનિકતત્ત્વાનાં, ભક્તિસાધનાયાઃ, મોક્ષમાર્ગસ્ય ચ સમન્વિતપ્રતિપાદકં વિશિષ્ટં
કાવ્યમસ્તિ । અસ્મિન્ કાવ્યે કવિના શ્રીજગન્નાથસ્ય સ્વરૂપં કેવલં દેવતારૂપેણ ન નિરૂપિતમ્, અપિ તુ
વેદાન્તપ્રતિપાદ્યપરબ્રહ્મરૂપેણ, પ્રણવવાચ્યરૂપેણ, દારુબ્રહ્મરૂપેણ, સર્વમતસમન્વયાત્મકવિશ્વચૈતન્યરૂપેણ
ચ પ્રતિપાદિતમ્ । કાવ્યસ્ય પ્રારમ્ભ એવ-
“વેદાન્તસૂત્રમધુગોલકનેત્રયુગ્મં
વેદાત્મકં પ્રણવવાચ્યહરિં  સ્મરામિ । ”

ઇતિ પદ્યેન કવિઃ શ્રીજગન્નાથં વેદાન્તપ્રતિપાદ્યં પ્રણવસ્વરૂપં પરબ્રહ્મત્વેન પ્રતિષ્ઠાપયતિ । એષા દૃષ્ટિઃ
સામાન્યભક્તિકાવ્યેષુ વિરલા દૃશ્યતે ।
એવમેવ કાવ્યે શ્રીજગન્નાથસ્ય “સકલમતપરં સર્વતન્ત્રં સ્વતન્ત્રમ્” ઇત્યુક્ત્યા તસ્યસાર્વભૌમિકં સ્વરૂપં પ્રતિપાદિતમ્

। અયં સિદ્ધાન્તઃ ભારતીયદર્શનસ્ય સમન્વયપરમ્પરાં પુષ્ણાતિ । અત્ર ભગવાન્ ન કેવલં વિષ્ણુઃ, ન કેવલં શિવઃ,
ન કેવલં શક્તિઃ, કિન્તુ સર્વદર્શનાનાં પરમાર્થતત્ત્વસ્ય મૂર્તિમદભિવ્યક્તિરિતિ   પ્રતિપાદ્યતે ।
તથૈવ શ્રીક્ષેત્રસુધાનિધૌ શ્રીમન્દિરસ્ય વર્ણનં કેવલં સ્થાપત્યવૈભવસ્ય ચિત્રણં ન, અપિ તુ પ્રત્યેકં દેવાલયં, પ્રત્યેકઃ
સંસ્કારઃ, પ્રત્યેકઃ ઉત્સવઃ, પ્રત્યેકં તીર્થં ચઆધ્યાત્મિકદૃષ્ટ્યા વિવેચિતમ્ । વિમલાદેવ્યાઃ શક્તિતત્ત્વમ્, દારુબ્રહ્મણઃ
રહસ્યમ્, નીલચક્રસ્ય બ્રહ્માણ્ડીયપ્રતીકત્વમ્, મહાપ્રસાદસ્ય સમતાદર્શનમ્, પતિતપાવનમૂર્તેઃ વિશ્વબન્ધુત્વમ્-
એતાનિ સર્વાણિ વિષયાણિ દાર્શનિકદૃષ્ટ્યા વિશ્લેષણીયાનિ ભવન્તિ ।
યદ્યપિ શ્રીજગન્નાથવિષયે બહવઃ ગ્રન્થાઃ, શોધપ્રબન્ધાઃ, લેખાશ્ચ ઉપલબ્ધાઃ સન્તિ, તથાપિ શ્રીક્ષેત્રસુધાનિધેઃ
દાર્શનિકસ્વરૂપસ્ય સમ્યક્ , સમાલોચનાત્મકં , તુલનાત્મકં ચ અનુસન્ધાનં અદ્યાવધિ ન દૃશ્યતે । વિશેષતઃ
વેદાન્તદૃષ્ટ્યા, તત્ત્વમીમાંસાદૃષ્ટ્યા, સર્વમતસમન્વયદૃષ્ટ્યા, શક્તિવૈષ્ણવસમ્બન્ધદૃષ્ટ્યા, દારુબ્રહ્મતત્ત્વદૃષ્ટ્યા ચ
અસ્ય કાવ્યસ્ય વિશ્લેષણં ન પર્યાપ્તરૂપેણ સમ્પન્નમ્ । અતઃ અસ્ય શોધસ્યઆવશ્યકતા સ્વયમેવ સુસ્પષ્ટા ભવતિ
।
અસ્ય શોધપ્રબન્ધસ્ય પ્રમુખોદ્દેશઃ શ્રીક્ષેત્રસુધાનિધૌ પ્રતિપાદિતસ્ય જગન્નાથતત્ત્વસ્ય દાર્શનિકસ્વરૂપસ્ય
સમ્યગનુશીલનં કર્તુમ્ । અસ્મિન્ અનુસન્ધાને વેદ, ઉપનિષદઃ, બ્રહ્મસૂત્રમ્, ભગવદ્ગીતા, પુરાણાનિ, આગમાઃ,
તન્ત્રગ્રન્થાઃ તથા ભારતીયદર્શનપરમ્પરાયાઃ પ્રમુખાચાર્યાણાં સિદ્ધાન્તાઃ આધારભૂતત્વેન સ્વીકૃતાઃ ભવિષ્યન્તિ ।
તેષાં પ્રકાશે શ્રીક્ષેત્રસુધાનિધેઃ પ્રતિપાદ્યતત્ત્વાનાં સમાલોચનાત્મકં પરીક્ષણં ક્રિયતે ।
અન્તતઃ એષઃ શોધપ્રબન્ધઃ કેવલં કાવ્યવિશ્લેષણરૂપેણ ન ભવિષ્યતિ, અપિ તુ શ્રીજગન્નાથતત્ત્વસ્ય સાર્વભૌમિકં ,
દાર્શનિકં , સાંસ્કૃતિકં ,આધ્યાત્મિકં ચ સ્વરૂપં પ્રકાશયન્ ભારતીયદર્શનસાહિત્યે નૂતનં યોગદાનં દાસ્યતીતિ વિશ્વાસઃ
।

૨. સમસ્યાવિષયઃ

યદ્યપિ જગન્નાથસંસ્કૃતૌ બહવઃ ગ્રન્થાઃ સન્તિ, તથાપિ શ્રીક્ષેત્રસુધાનિધેઃ દાર્શનિકસ્વરૂપસ્ય વ્યવસ્થિતં શોધકાર્યં ન
દૃશ્યતે । વિશેષતઃ-
– જગન્નાથસ્ય બ્રહ્મસ્વરૂપમ્ ।
– દારુબ્રહ્મતત્ત્વમ્ ।
– વેદાન્તદૃષ્ટ્યા જગન્નાથઃ ।
– શાક્ત-શૈવ-વૈષ્ણવસમન્વયઃ ।
– ભક્તેર્મોક્ષસ્ય ચ સ્વરૂપમ્ ।
ઇત્યેતે વિષયાઃ અદ્યાપિ સમ્યગનુસન્ધેયાઃ ।

૩. શોધસ્ય ઉદ્દેશ્યાઃ
૧. શ્રીક્ષેત્રસુધાનિધૌ પ્રતિપાદિતસ્ય જગન્નાથતત્ત્વસ્ય વિશ્લેષણમ્ ।
૨. વેદાન્તદૃષ્ટ્યા જગન્નાથસ્ય બ્રહ્મસ્વરૂપનિર્ણયઃ ।
૩. દારુબ્રહ્મણઃ દાર્શનિકમહત્ત્વસ્ય વિવેચનમ્ ।
૪. શાક્ત-વૈષ્ણવ-શૈવ-તાન્ત્રિકસમન્વયસ્ય પરીક્ષણમ્ ।
૫. ભક્તિમોક્ષયોઃ તાત્ત્વિકસ્વરૂપસ્ય વિવેચનમ્ ।
૬. ભારતીયદર્શનપરમ્પરાયાં અસ્ય કાવ્યસ્ય યોગદાનનિર્ણયઃ ।

૪. શોધપ્રશ્નાઃ
– કિં  જગન્નાથઃ પરબ્રહ્મસ્વરૂપઃ?
– દારુબ્રહ્મશબ્દસ્ય દાર્શનિકાર્થઃ કઃ?
– કથં વેદાન્તસ્ય પ્રતિપાદનં કાવ્યે દૃશ્યતે?
– કથં શક્તિતત્ત્વં વૈષ્ણવતત્ત્વેન સહ સમન્વિતમ્?
– મોક્ષસ્ય સ્વરૂપં કિમ્?

૫. શોધપદ્ધતિઃ
– વિશ્લેષણાત્મકપદ્ધતિઃ
– તુલનાત્મકપદ્ધતિઃ
– દાર્શનિકપદ્ધતિઃ
– ગ્રન્થાનુશીલનમ્
– પ્રમાણવિશ્લેષણમ્
અધ્યાયવિભાગઃ
પ્રથમોઽધ્યાયઃ
જગન્નાથસંસ્કૃતેઃ ઐતિહાસિકદાર્શનિકપૃષ્ઠભૂમિઃ
– ભારતીયદર્શનસ્ય સ્વરૂપમ્
– જગન્નાથસંસ્કૃતેઃ વિકાસઃ
– શ્રીક્ષેત્રસ્ય મહત્ત્વમ્
– શ્રીક્ષેત્રસુધાનિધેઃ પરિચયઃ
દ્વિતીયોઽધ્યાયઃ
શ્રીક્ષેત્રસુધાનિધેઃ કાવ્યસ્વરૂપમ્
– ગ્રન્થકર્તુઃ પરિચયઃ

– કાવ્યરચના
– છન્દઃ
– ભાષા
– અલઙ્કારાઃ
– કાવ્યસ્ય વૈશિષ્ટ્યમ્
તૃતીયોઽધ્યાયઃ
શ્રીક્ષેત્રસુધાનિધૌ પ્રતિપાદિતં બ્રહ્મતત્ત્વમ્
– વેદાન્તદૃષ્ટ્યા બ્રહ્મ
– પ્રણવતત્ત્વમ્
– દારુબ્રહ્મ
– પુરુષોત્તમતત્ત્વમ્
– પરમાત્મસ્વરૂપમ્
ચતુર્થોઽધ્યાયઃ
શ્રીક્ષેત્રસુધાનિધૌ પ્રતિપાદિતં જગન્નાથદર્શનમ્
– જગન્નાથઃ પરબ્રહ્મ
– સર્વમતસમન્વયઃ
– શૈવવૈષ્ણવસમન્વયઃ
– શાક્તવૈષ્ણવસમન્વયઃ
– તન્ત્રવૈષ્ણવસમન્વયઃ
– જગન્નાથસ્ય વિશ્વરૂપમ્
પઞ્ચમોઽધ્યાયઃ
શ્રીક્ષેત્રસુધાનિધૌ ભક્તિમોક્ષતત્ત્વમ્
– ભક્તિસ્વરૂપમ્
– ઉપાસનાતત્ત્વમ્
– મહાપ્રસાદતત્ત્વમ્
– મોક્ષતત્ત્વમ્
– લોકમઙ્ગલદૃષ્ટિઃ
ષષ્ઠોઽધ્યાયઃ
શ્રીક્ષેત્રસુધાનિધેઃ દાર્શનિકસમાલોચનમ્
– અદ્વૈતદૃષ્ટ્યા સમીક્ષા
– વિશિષ્ટાદ્વૈતદૃષ્ટ્યા સમીક્ષા
– દ્વૈતદૃષ્ટ્યા સમીક્ષા

– શાક્તદૃષ્ટ્યા સમીક્ષા
– તન્ત્રદૃષ્ટ્યા સમીક્ષા
–આધુનિકદૃષ્ટ્યા મૂલ્યાઙ્કનમ્
ઉપસંહારઃ
– શોધસ્ય નિષ્કર્ષાઃ
– નવીનોપલબ્ધયઃ
– ભાવિશોધસ્ય સમ્ભાવનાઃ
અપેક્ષિતસ્રોતાંસિ
મૂલગ્રન્થાઃ
– શ્રીક્ષેત્રસુધાનિધિઃ
– ઋગ્વેદઃ
– ઉપનિષદઃ
– બ્રહ્મસૂત્રમ્
– ભગવદ્ગીતા
– શ્રીમદ્ભાગવતમ્
–સ્કન્દપુરાણમ્ (પુરુષોત્તમમાહાત્મ્યમ્)
– બ્રહ્મપુરાણમ્
– નીલાદ્રિમહોદયઃ
– કપિલસંહિતા
– તન્ત્રગ્રન્થાઃ
– પાઞ્ચરાત્રાગમાઃ
સહાયકગ્રન્થાઃ
– શાઙ્કરભાષ્યમ્
– શ્રીભાષ્યમ્
– મધ્વભાષ્યમ્
–આધુનિકજગન્નાથશોધગ્રન્થાઃ

Written by Dr. Pradipta Kumar Nanda, Kendrapara, Orisa pknanda65 at gmail.com

Retd.Head, Dept.of Sarvadarshan

SJSV,Puri

jagannAthatattvamshodhaprArUpyam.pdf 5



શ્રીક્ષેત્રસુધાનિધિ જગન્નાથતત્ત્વમ્- દાર્શનિકસમાલોચનાત્મકશોધપ્રારૂપ્યમ્

Shrikshetrasudhanidhi Jagannathatattvam- Darshanika Samalochanatmaka

Shodhaprarupyam

pdf was typeset on August 19, 2026

Please send corrections to sanskrit@cheerful.com

6 sanskritdocuments.org


	Document Information
	Document Text
	૧. પ્રસ્તાવના
	૨. સમસ્યાવિષયઃ
	૩. શોધસ્ય ઉદ્દેશ્યાઃ
	૪. શોધપ્રશ્નાઃ
	૫. શોધપદ્ધતિઃ

	Document Credits

